ՀԻՄՆԱՎՈՐՈՒՄ

«ԿՈՌՈՒՊՑԻԱՅԻ ԿԱՆԽԱՐԳԵԼՄԱՆ ՀԱՆՁՆԱԺՈՂՈՎԻՆ ԳՈՒՄԱՐ ՀԱՏԿԱՑՆԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
«Կոռուպցիայի կանխարգելման հանձնաժողովին գումար հատկացնելու,  Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և  լրացումներ կատարելու մասին» որոշման նախագծի (այսուհետ՝ Նախագիծ) ընդունումը պայմանավորված է Կոռուպցիայի կանխարգելման հանձնաժողովի (այսուհետ՝ Հանձնաժողով) բնականոն գործունեությունն ապահովելուն ուղղված առաջնահերթ աշխատանքները կազմակերպելու և իրականացնելու անհրաժեշտությամբ: 
       Նախագծի ընդունումը միտված է պետական բյուջեից տրամադրվող ֆինանսական աջակցության հատկացման գործընթացի կազմակերպմանը:

1. Առաջարկվող կարգավորման բնույթը
    Նախագծով նախատեսվում է Կոռուպցիայի կանխարգելման հանձնաժողովի բնականոն գործունեությունն ապահովելու նպատակով Հանձնաժողովին հատկացնել 6.787.0 հազ. դրամ:


     Հարկ է նշել, որ ֆինանսական ցուցանիշները նախատեսելիս հաշվի է առնվել նաև ՀՀ փոխվարչապետի 2019 թվականի հոկտեմբերի 2-ի թիվ 05/02.7/44652-2019 հանձնարարականի կատարումն ապահովելու նպատակով <ԷԿԵՆԳ> ՓԲԸ կողմից կատարված ուսումնասիրությունը, որի արդյունքում, անվտանգության նկատառումներից ելնելով առաջարկվել է նախատեսել ճաղավանդակների տեղադրում, իսկ կապված սերվերային սարքավորումների համար նախատեսված սենյակի հետ, որը գտնվում է  մասնաշենքի առաջին հարկում  /կիսանկուղային վիճակ/, որտեղ բարձր է խոնավության աստիճանը, առաջարկվել է ձեռք բերել խոնավությունը կլանող սարք, ինչպես նաև անհրաժեշտ այլ տեխնիկական միջոցներ: 

3.Ակնկալվող արդյունքը
Որոշման նախագծի ընդունման արդյունքում հնարավոր կլինի պետական բյուջեից տրամադրված միջոցների հաշվին կատարվելիք աշխատանքների արդյունքում ապահովել նվազագույն պայմաններ Կոռուպցիայի կանխարգելման հանձնաժողովի բնականոն գործունեության համար:






